
Maliktakhat piliuriami matukhamik 

Atuqluni mirhuqtitamik 

Mirhuutikat 

• Malruuk 255 mm talvuuna 150 mm takiluaqtun kikkariktun cotton kalikuk
• Malruuk 150 mm tahijuat (ulabaujut tahijuat, qivjaq, kalikut tuattun, nunajun tahijuat)
• Mitqut ivalulu (kakiutit unaluunniit titiqqanik tapitiruti (stapler) nakuujullu)
• Kivjautik
• Mirhuqtitaq (piqaqqat)

Maliktakhat 

Maliktakhaq 1. Kivjaqlutin malruuknik 255 mm talvuuna 150 mm takiluaqtun kikkariktun cotton 
kalikunik. Atuqlutin hukangajunik niviuqhakhimajunik cotton-mik, imaatun qipiliurutinik kalikumik 
uuminngaluunniit cotton-mik qaaghamik. T-shirt akuvruat kaliquit nakuujullu. Qaliriiktitlugik 
malruuk takiluaqtuk kikkariktun, mirhurniarangni akuluamun matukhaq kalikuq atauhiujutun. 

Maliktakhaq 2. Imulugu takitqijaujut hanirait 6 mm mirhuqlugin. Imuluguttauq tapitiqhimajuq 
kalikuq imaatun 12 mm naittuni hanigainni mirhuqlugulu. 



Maliktakhaq 3. Iliuraqlugu 150 mm takiniqaqtumik uumani 3 mm hiliktinganik tahijuami talvani 
hilitqijaujumi imunirmi tamangnik hanirainni akuliamun matukhami. Ukuak hiutimun iliurautikhak. 
Atuqlutin angijumik mitqutimik quppirutinnuamikluunniit iluanun nuvirhagiami. Qiliqlugin nuvuit 
hukatiqlugin. 

Atuqlutin nujanun qiliqhuutinik tahijuaqtunikluunniit nujaliqidjutinik piqangitkuvin tahijuanik. 
Qivjainnaqaruvin, qiliqhuutikhat takkanguqtiqlugin qiliqhuutikhat tunuhingnun. 

Maliktakhaq 4. Nuhugaarlugu tahijuaq qiliqhurniit iluanungaqtiqlugin imutirnirmun. Imutirlugit 
hanirait matukhamik tahijuami ihuaqhaqlugillu naammaktumik atimajaami akuliarnun. 
Mirhuqlugulu tahijuaq piilairiangani. 



Mirhuqtitaittumik 

Mirhuutikat 

• Naharijauvaktun (bandana) (uuminngaluunniit kikkariktumik cotton-mik kalikumik
imaakiaq 510 mm talvuuna 510 mm)

• Kaaffiliurutini titiraq unaluunniit imuhimajuq titiqqanin allarutikhaq
• Tahijuat (nujanulluunniit qilirhuutit)
• Kivjautik (kivjarniaruvun naminirijarnik kalikumik)

Maliktakhat 

Maliktakhaq 1. Kipluqlugu kaaffiliurutini titiraq hanimun qitqagut. Pihimalugu qulaa 
nalrungangittuq. 

Maliktakhaq 2. Imulugu kikkariktuq naharijauvaktuq (bandana) qitqagut. 

Maliktakhaq 3. Ililugu nalrungangittuq qulaanga kipluqtauhimajumi kaaffiliurutimi titiraq qitqanun 
imuhimajumi naharijauvaktumun (bandana). Imulugu qulaa naharijauvaktumun (bandana) 
kaaffiliuritimi titiraqmun. Imuluguttauq ataa naharijauvaktumun (bandana) kaffiliuritimi titiraqmun. 



Maliktakhaq 4. Iliuraqlugu imuhimajuq kalikuq ukununga malruuknun tahijuanun 
nujaqutinulluunniit, imaakiaq 150 mm ungahilaarutinik. 

Maliktakhaq 5. Imulugik hanigait qitqanun imulugillu taapkununga tahijuanun 
nujaqutinulluunniit. 

Maliktakhaq 6. Nuktuqlugin tahijuat nujanun qilirhuutilluunniit hiutingnun. 

Aallanik ilitturipkaidjutikhanik takulugu: https://gov.nu.ca/health/information/covid-19-novel-

coronavirus 

